R E L A C I O N
PËR PROJEKT VENDIMIN E 
KËSHILLIT TË MINISTRAVE
PËR

“MIRATIMIN E RREGULLORES MBI PROCEDURAT PËR VLERËSIMIN DHE SHQYRTIMIN E INVESTIMEVE TË HUAJA DIREKTE QË LIDHEN ME OSE NDIKOJNË INFRASTRUKTURËN PUBLIKE KRITIKE, TEKNOLOGJINË KRITIKE DHE MALLRAT ME PËRDORIM TË DYFISHTË, FURNIZIMIN ME TË DHËNA KRITIKE, QASJEN NË INFORMACION TË NDJESHËM APO PËR LIRINË E MEDIAS”

I. QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN

Qëllimi i projektvendimit të KM është miratimin e rregullores “Për procedurat për vlerësimin dhe shqyrtimin e investimeve të huaja direkte që lidhen me ose ndikojnë në infrastrukturën publike kritike, teknologjinë kritike dhe mallrat me përdorim të dyfishtë, furnizimin me inpute kritike, aksesin në informacione të ndjeshme ose mbi lirinë e medias”.

Çështjet e lidhura me sigurinë kombëtare dhe rendin publik kanë evoluar përgjatë viteve dhe aktualisht po i kushtohet një vëmendje gjithnjë e në rritje kërcënimeve hibride, si sulmet kibernetike, fushatat e dezinformimit apo rrjedhjet e të dhënave personale, të cilat shihen si mjete për cënimin e sigurisë kombëtare apo rendit publik të një vendi. Gjithashtu, sektorët kritikë të medias dhe informacionit sensitiv ndikojnë drejtpërdrejt transparencën dhe demokracinë e vendit.  

Përballë investimeve të huaja, ky sektor duhet të trajtohet me kujdes të veçantë, duke siguruar kontroll kombëtar, mbrojtje ligjore, dhe monitorim të vazhdueshëm, në mënyrë që investimet të mos kthehen në burim ndikimi të dëmshëm për shoqërinë apo shtetin. Për të krijuar një balancë midis tërheqjes së investimeve dhe mbrojtjes së interesit publik duhet të garantohet që investimet në sektorin e medias dhe informacionit të mos cënojnë sovranitetin informativ, krijojnë monopole dhe të respektojnë standardet etike dhe profesionale.
Përpunimi i të dhënave sensitive dhe media krijojnë rreziqe për ndikim politik, propagandë, apo rrjedhje informacioni. Fushëveprimi i shqyrtimit të investimeve të huaja në këto sektorë sensitive është prioritar për shkak të shtrirjes së ndikimit në shoqëri dhe pasojave politike dhe ekonomike që mund të krijojë. 

II. VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Projektakti nuk është parashikuar në programin analitik të projektakteve për vitin 2025.
III. ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME

Projekakti është parashikuar në planin e punës për piketat mbyllëse të Kapitullit 30, “Shqipëria linjëzon kuadrin e vet ligjor me përcaktimet e Rregullores (BE) 2019/452 mbi shqyrtimin e IHD, të ndryshuar”.
Projekaktit adreson përmbushjen e detyrimeve ligjore në zbatim të pikës 2, të nenit 10, të ligjit nr.7764, datë 21.11.1993 “Për investimet e huaja”, të ndryshuar, në përmbajtje të të cilit parashikohet si më poshtë: “Investimet e huaja direkte, që lidhen apo ndikojnë mbi infrastrukturën publike kritike, teknologjinë kritike dhe mallrat me përdorim të dyfishtë, furnizimin me inpute kritike, aksesin në informacionin sensitiv ose mbi lirinë e medias, sipas përcaktimeve të rregullores (EU) 2019/452 të Parlamentit Europian dhe Këshillit të Bashkimit Evropian, i nënshtrohen një vlerësimi apo shqyrtimi sipas rregullave dhe procedurave të miratuara me vendim të Këshillit të Ministrave.”

Projekakti krijon efekte juridike përsa i përket hapave procedurial, afateve, koordinimit me institucionet vendase dhe Komisionit Europian, si dhe krijon dy struktura të reja verifikuese dhe miratuese (Këshillin për shqyrtimin e IHD dhe strukturën përgjegjëse për shqyrtimin e IHD në MEI), të cilat për shkak të rëndësisë së natyrës të investimit do të siguronte kontroll më të detajuar.

IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Projektakti propozohet në zbatim të pikës 2, të nenit 10,  të ligjit nr. 7764, datë 2.11.1993, “Për Investimet e Huaja”, i ndryshuar.

Hartimi i projektaktit është parashikuar edhe në VKM Nr. 621, datë 10.10.2024 “Për miratimin e dokumentit të politikës “Agjenda Kombëtare e Reformave 2024–2027”, në kuadër të instrumentit të Bashkimit Evropian “Faciliteti për reforma dhe rritje për Ballkanin Perëndimor”.

V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKET NORMATIVE)

Projektligj synon përafrimin e kuadrin ligjor me dispozitat e Rregullores (EU) 2019/452. mbi shqyrtimin e IHD në Bashkimin Evropian.

VI. PËRMBLEDHJE SHPJEGUESE E PËRMBAJTJES SË PROJEKTAKTIT

Në pikën 1, të projektvkm parashikohet:

Miratimi i rregullores “Për procedurat për vlerësimin dhe shqyrtimin e investimeve të huaja direkte që lidhen me ose ndikojnë në infrastrukturën publike kritike, teknologjinë kritike dhe mallrat me përdorim të dyfishtë, furnizimin me inpute kritike, aksesin në informacione të ndjeshme ose mbi lirinë e medias”, sipas tekstit bashkëlidhur këtij vendimi.

Në pikën dy është përcaktuar se ky projektvendim hyn në fuqi 15 ditë pas botimit në Fletoren Zyrtare.

VII. INSTITUCIONET DHE ORGANET QË NGARKOHEN PËR ZBATIMIN E AKTIT

Për zbatimin e këtij projekligji ngarkohet Ministria e Ekonomisë dhe Inovacionit si edhe të gjitha organet e tjera të administratës shtetërore.
VIII. PERSONAT DHE INSTITUCIONET QË KANË KONTRIBUAR NË HARTIMIN E PROJEKTAKTIT

Projektvendimi është përgatitur nga Drejtoria e Politikave të Nxitjes së Biznesit, në Ministrinë e Ekonomisë dhe Inovacionit, në zbatim të pikës 2, të nenit 10, të ligjit nr.7764, datë 21.11.1993 “Për investimet e huaja”, të ndryshuar. 

Projektakti do të dërgohet për mendim pranë Ministrisë së Drejtesisë dhe Ministrisë së Financave, Ministrisë së Turizmit, Kulturës dhe Sportit, Ministrit të Shtetit për Pushtetin Vendor, Ministrisë të Bujqësisë dhe Zhvillimit Rural, Ministrit të Shtetit për Administratën Publike dhe Antikorrupsion, Ministrisë për Evropën dhe Punët e Jashtme, Ministrisë së Infrastrukturës dhe Energjisë, Ministrisë së Arsimit, Ministrisë së Punëve të Brendshme, Ministrisë së Shëndetësisë dhe Mbrojtjes Sociale, Korporatës Shqiptare të Investimeve, Ministrisë së Mbrojtjes, Ministrisë së Mjedisit, Ministrit të Shtetit dhe Kryenegociator, Ministrit të Shtetit për Marrëdhëniet me Parlamentin, Agjensisë së Inteligjencës Financiare, Agjensisë Kombëtare të Shoqërisë së Informacionit, Agjencisë Shqiptare të Zhvillimit të Investimeve (AIDA), Autoritetit të Konkurrencës dhe Qëndrës Kombëtare të Biznesit.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                

IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Ky projektakt nuk ka efekte financiare.
                                                                                                            MINISTËR

                                                                                                         Delina Ibrahimaj
Relacion shpjegues për projekvendimin e Këshillit të Ministrave “Për miratimin e rregullores mbi procedurat për vlerësimin dhe shqyrtimin e investimeve të huaja direkte që lidhen me ose ndikojnë infrastrukturën publike kritike, teknologjinë kritike dhe mallrat me përdorim të dyfishtë, furnizimin me të dhëna kritike, qasjen në informacion të ndjeshëm apo për lirinë e medias”.

